
Mae’r Ymchwiliad Unigol yn rhoi cyfle i ymgeiswyr gyflawni astudiaeth annibynnol. Dylai’r Ymchwiliad Unigol ymestyn eu gwybodaeth a’u dealltwriaeth o agwedd ar Graidd neu Opsiynau Bagloriaeth Cymru neu bwnc sydd o ddiddordeb personol. Rhaid i’r Ymchwiliad Unigol fod yn seiliedig ar safbwynt lleol/Cymru ac o leiaf un wlad neu ranbarth arall o’r byd. 
Nid oes unrhyw ofyniad penodol i ymgeiswyr fabwysiadu ymagwedd gymharol cyhyd ag y bo’r ymgeisydd yn gallu dangos ei fod wedi cwrdd ag holl amcanion asesu yr Ymchwiliad Unigol. 
Rhaid cyflwyno’r Ymchwiliad ar un o’r ddwy ffordd ganlynol.
	Canlyniad yr Ymchwiliad Unigol
	Tystiolaeth leiaf sy’n ofynnol ar gyfer asesu

	Cyflwyniad ysgrifenedig 

	Cyflwyniad ysgrifenedig a fydd fel arfer yn cynnwys graffiau, delweddau, tablau ystadegol, diagramau, lluniadau, ayb, sy’n 1500-2000 o eiriau (heb gynnwys graffiau, tablau a diagramau).

	Cyflwyniad llafar

	Datganiad tyst neu gadarnhad gan athro/athrawes ynghyd â chopïau o ddeunyddiau a ddefnyddiwyd yn y cyflwyniad gan gynnwys set o nodiadau siarad a deunyddiau eraill e.e. sleidiau, lluniau, mapiau/siartiau llif, diagramau, ayb.  

Rhaid i’r cyflwyniad fod o leiaf 7 munud o hyd.

Mae’n hanfodol bod cyflwyniadau llafar yn cael eu hasesu yn erbyn y meini prawf asesu. Rhaid darparu tystiolaeth gadarn megis sleidiau, nodiadau siarad a datganiadau tyst manwl a rhaid eu hasesu yn erbyn y meini prawf asesu. Dylid anodi’r dystiolaeth hon gan ddangos ble mae’r ymgeisydd wedi dangos cyflawniad cadarnhaol neu wedi cwrdd â gofynion y meini prawf asesu.




                                          Safoni Mewnol
Mae’n hanfodol bod gweithdrefnau safoni mewnol yn digwydd er 
mwyn asesu gwaith ymgeiswyr gydag athrawon/aseswyr gwahanol ac 
ar draws grwpiau dysgu/meysydd rhaglenni galwedigaethol gwahanol
er mwyn sicrhau bod pob ymgeisydd yn y ganolfan wedi ei ddyfarnu 

yn erbyn yr un safonau. Dealltwriaeth gyffredin o’r meini prawf 

asesu sy’n sail i safoni o’r math hwn.  

	CANLLAWIAU AR GYFER ASESU’R YMCHWILIAD UNIGOL –
DIPLOMA CANOLRADD

Dylid defnyddio’r canllawiau hyn i gynorthwyo’r asesu, gan gynnwys gosod gwaith ymgeiswyr mewn band priodol h.y. Llwyddo’n Dda, Llwyddo’n Ganolig neu Prin yn Llwyddo, gan dalu sylw priodol i’r safonau sy’n briodol ar y lefel Ganolradd. Dylai aseswyr benderfynu pa fand sy’n ‘ffitio orau’ gwaith yr ymgeisydd ar gyfer pob un o’r meini prawf asesu a pha fand sy’n ‘ffitio orau’ gwaith yr ymgeisydd yn gyffredinol.


	MEINI PRAWF ASESU
	PRIN YN LLWYDDO
	LLWYDDO’N GANOLIG
	LLWYDDO’N DDA

	Cynllunio sut y byddant yn cynllunio, cyflawni a chwblhau’r Ymchwiliad.



	(i)  nodi pwnc a theitl priodol, gan gynnwys cyfeiriad at safbwynt lleol/Cymru ac o leiaf un wlad neu ranbarth arall;  

	Canolbwyntio realistig a sefydlu teitl ar gyfer yr ymchwiliad, gan gynnwys cyfeiriad at safbwynt lleol/Cymru ac o leiaf un wlad neu ranbarth arall. 

	Canolbwyntio realistig a chlir a sefydlu teitl ar gyfer yr ymchwiliad, gan gynnwys cyfeiriad at safbwynt lleol/Cymru ac o leiaf un wlad neu ranbarth arall. 


	Canolbwyntio realistig, clir a hylaw a sefydlu teitl ar gyfer yr ymchwiliad, gan gynnwys cyfeiriad at safbwynt lleol/Cymru ac o leiaf un wlad neu ranbarth arall. 



	(ii) nodi a defnyddio dulliau priodol ar gyfer gosod targedau a rheoli amser.

	Mae’r ymgeisydd yn dangos tystiolaeth o gynllunio pwrpasol e.e. llinell amser, rhestr o dargedau perthnasol.  


	Mae’r ymgeisydd yn dangos tystiolaeth o gynllunio pwrpasol a chanolbwyntiedig e.e. cynllun clir sydd â therfynau amser a thargedau addas.  


	Mae’r ymgeisydd yn dangos tystiolaeth o gynllunio trefnus ac adeiladol e.e. cynllun gweithredu manwl sydd â thargedau a therfynau amser hylaw.  

	Nodi, dewis a defnyddio gwybodaeth o amrywiaeth o ffynonellau.  


	(i) 
(i) (i)  nodi, dewis a chyfeirio amrywiaeth o ffynonellau perthnasol, gan gynnwys safbwynt lleol/Cymru ac o leiaf un wlad neu ranbarth arall;

	Mae’r ymgeisydd yn nodi a dewis amrywiaeth o ffynonellau perthnasol yn llwyddiannus ar y cyfan, gan gynnwys o safbwynt lleol/Cymru ac o leiaf un wlad neu ranbarth arall. 

Mae’r ffynonellau a ddefnyddir wedi’u cyfeirio’n addas, ar y cyfan, o fewn yr ymchwiliad ac/neu mae yna ddefnydd o lyfryddiaeth. 
	Mae’r ymgeisydd yn nodi a dewis amrywiaeth o ffynonellau perthnasol yn llwyddiannus, gan gynnwys o safbwynt lleol/Cymru ac o leiaf un wlad neu ranbarth arall. 

Mae’r ffynonellau a ddefnyddir wedi’u cyfeirio’n addas o fewn yr ymchwiliad ac/neu mae yna ddefnydd o lyfryddiaeth. 


	Mae’r ymgeisydd yn nodi a dewis amrywiaeth o ffynonellau perthnasol yn llwyddiannus ac effeithiol, gan gynnwys o safbwynt lleol/Cymru ac o leiaf un wlad neu ranbarth arall. 

Mae’r ffynonellau a ddefnyddir wedi’u cyfeirio’n addas o fewn yr ymchwiliad ac/neu mae yna ddefnydd o lyfryddiaeth. 



	(ii)  nodi, dewis a defnyddio amrywiaeth o wybodaeth gynradd ac eilaidd berthnasol. 
	Mae’r ymgeisydd yn nodi, dewis a defnyddio amrywiaeth o wybodaeth gynradd ac eilaidd berthnasol yn llwyddiannus ar y cyfan. 


	Mae’r ymgeisydd yn nodi, dewis a defnyddio amrywiaeth o wybodaeth gynradd ac eilaidd berthnasol yn llwyddiannus. 


	Mae’r ymgeisydd yn nodi, dewis a defnyddio amrywiaeth o wybodaeth gynradd ac eilaidd berthnasol yn llwyddiannus ac effeithiol. 




	Cyflwyno casgliadau'r Ymchwiliad.


	(i) trefnu a chyflwyno casgliadau mewn ffordd briodol;

	Mae’r ymgeisydd yn trefnu a chyflwyno’n llwyddiannus  casgliadau mewn ffordd addas ar y cyfan.
	Mae’r ymgeisydd yn trefnu a chyflwyno’n  llwyddiannus casgliadau mewn ffordd briodol.

	Mae’r ymgeisydd yn trefnu a chyflwyno’n llwyddiannus casgliadau mewn ffordd effeithiol.


	(ii) defnyddio amrywiaeth o sgiliau a thechnegau; 


	Mae’r ymgeisydd yn defnyddio amrywiaeth o sgiliau a thechnegau sylfaenol. 

	Mae’r ymgeisydd yn defnyddio amrywiaeth o sgiliau a thechnegau sylfaenol a phriodol. 


	Mae’r ymgeisydd yn defnyddio amrywiaeth o sgiliau a thechnegau priodol ac effeithiol. 



	(iii) dangos gwybodaeth a dealltwriaeth o’r pwnc neu fater yr ymchwilir iddo;


	Mae’r ymgeisydd yn dangos gwybodaeth a dealltwriaeth sylfaenol o’r pwnc neu fater. 
	Mae’r ymgeisydd yn dangos gwybodaeth a dealltwriaeth dda ar y cyfan o’r pwnc neu fater. 


	Mae’r ymgeisydd yn dangos gwybodaeth a dealltwriaeth dda o’r pwnc neu fater trwyddi draw. 



	(iv) cynnwys ymdriniaeth briodol o safbwynt lleol/Cymru ac o leiaf un wlad neu ranbarth arall. 
	Mae’r ymgeisydd yn cynnwys ymdriniaeth briodol o safbwynt lleol/Cymru ac o leiaf un safbwynt arall h.y. rhaid cyflwyno’r ddau yn glir ac yn ddigonol. 
	Mae’r ymgeisydd yn cynnwys ymdriniaeth briodol o safbwynt lleol/Cymru ac o leiaf un safbwynt arall h.y. rhaid cyflwyno’r ddau yn glir ac yn ddigonol. 


	Mae’r ymgeisydd yn cynnwys ymdriniaeth briodol o safbwynt lleol/Cymru ac o leiaf un safbwynt arall h.y. rhaid cyflwyno’r ddau yn glir ac yn ddigonol. 



	Tynnu casgliadau'n seiliedig ar y canfyddiadau a gwerthuso eu perfformiad eu hunain.

	(i)  dod i gasgliadau’n seiliedig ar y dystiolaeth a ganfuwyd, gan gynnwys safbwynt lleol/Cymru ac o leiaf un wlad neu ranbarth arall;

	Mae’r ymgeisydd yn dod i rai casgliadau sylfaenol, gan gynnwys safbwynt lleol/Cymru ac o leiaf un wlad/rhanbarth arall.
	Mae’r ymgeisydd yn dod i nifer o gasgliadau perthnasol, gan gynnwys safbwynt lleol/Cymru ac o leiaf un wlad/rhanbarth arall. 


	Mae’r ymgeisydd yn dod i amrywiaeth o gasgliadau perthnasol, gan gynnwys safbwynt lleol/Cymru ac o leiaf un wlad/rhanbarth arall. 



	(ii)  rhoi sylwadau ar gryfderau a gwendidau eu perfformiad eu hunain;  
	Mae’r ymgeisydd yn gwneud rhai sylwadau sylfaenol ac addas ar gryfderau a gwendidau eu perfformiad eu hunain. 

	Mae’r ymgeisydd yn gwneud rhai sylwadau realistig a phriodol ar gryfderau a gwendidau eu perfformiad eu hunain.

	Mae’r ymgeisydd yn gwneud rhai sylwadau priodol a dilys ar gryfderau a gwendidau eu perfformiad eu hunain. 




NODWEDDION LLWYDDO A METHU YN YR YMCHWILIAD UNIGOL AR Y LEFEL GANOLRADD 
	LLWYDDO
Mae angen llwyddo ym mhob blwch.
	METHU
Mae methu mewn unrhyw flwch yn golygu methu’n gyffredinol.

	Dewis pwnc a theitl priodol a chynaliadwy e.e. rhagdybiaeth neu gwestiwn allweddol addas. 
Cynllunio wedi’i drefnu’n dda a defnyddiol. Mae yna dystiolaeth o nodi rhai targedau a therfynau amser priodol a’u bod yn cael eu dilyn a’u bodloni.

	Nid yw’r pwnc a’r teitl a ddewiswyd yn realistig nac ychwaith yn addas. 

Mae’r pwnc a’r teitl yn rhy amwys, cyffredinol, anghytbwys neu’n anaddas ar gyfer y Lefel Ganolradd. Nid yw’r cynllunio’n ddigonol neu nid yw’n bodoli gydag ychydig iawn o dystiolaeth o ddefnyddio unrhyw dargedau a therfynau amser. 

	Cyfeirio priodol at safbwynt lleol/Cymru ac o leiaf un wlad neu ranbarth arall trwy’r cyfan.
Ymdrinnir yn ddigonol â’r ddau safbwynt wrth gynllunio, defnyddio ffynonellau, cyflwyno canfyddiadau, tynnu casgliadau a rhoi sylwadau ar eu perfformiad eu hunain. Er gall y pwyslais fod ar un o’r safbwyntiau, mae yna ymdriniaeth ddigonol o’r ddau. 
	Nid yw’r cyfeiriadau at safbwynt lleol/Cymru ac o leiaf un wlad arall yn ddigonol.
Nid oes ymdriniaeth ddigonol o’r ddau safbwynt wrth gynllunio, defnyddio ffynonellau, cyflwyno canfyddiadau, casgliadau a gwerthuso. Rhai gwendidau bach neu gyfyngiadau mewn un neu ddau faes sy’n dderbyniol yn unig. 



	Amrywiaeth ddigonol o ffynonellau perthnasol wedi’u nodi a’u defnyddio’n dda. 
Dewisir amrywiaeth o ffynonellau e.e. o’r rhyngrwyd, holiaduron, llyfrau. Os mai dewis cyfyngedig fydd o ran ffynonellau e.e. y rhyngrwyd yn unig, mae’r ffynonellau a ddewisir yn darparu digon o ddyfnder ac ymdriniaeth o’r pwnc a ddewiswyd. Mae’r wybodaeth a ddewiswyd o’r ffynonellau hyn yn ddibynadwy, yn ddigonol o ran cwmpas a dyfnder ac wedi’u defnyddio’n addas ar y cyfan. Mae yna dystiolaeth o gyfeirio ffynonellau o fewn yr ymchwiliad a/neu ddefnyddio llyfryddiaeth.  
	Nifer bach o ffynonellau sy’n cael eu nodi a’u defnyddio ac mae yna ddiffyg o ran amrywiaeth, addasrwydd, dyfnder a/neu berthnasedd. 

Mae’n bosib bydd y ffynonellau’n gyfyngedig e.e. wedi’u tynnu oddi ar ychydig wefannau’n unig ac nid ydynt yn ymdrin yn ddigonol â’r pwnc a’r safbwyntiau a ddewiswyd.  Defnydd rhy syml sydd o ffynonellau e.e. gorddefnyddio copïo a gludo. Gwelir tystiolaeth o wendidau difrifol sy’n ymwneud â defnyddio ffynonellau allweddol a/neu wybodaeth e.e. mae yna ddiffygion amlwg neu gellir eu camddeall. Ychydig neu ddim tystiolaeth o gyfeirio addas.

	Casgliadau wedi’u trefnu a’u cyflwyno mewn modd addas a llwyddiannus ar y cyfan.
Dangosir gwybodaeth a dealltwriaeth sylfaenol a boddhaol o’r pwnc neu fater yr ymchwiliwyd iddo. Rhai sgiliau a thechnegau sylfaenol wedi’u defnyddio’n llwyddiannus e.e. TGCh, cyfathrebu. Dylai’r gwaith gynnwys graffiau, delweddau, diagramau priodol ayb a (heb gynnwys y rhain) dylai fod tua 1,500-2000 o eiriau. 

	Casgliadau wedi’u cyflwyno mewn ffordd gyfyngedig, anhrefnus ac aneffeithiol.
Mae yna gyfyngiadau difrifol o ran gwybodaeth a dealltwriaeth e.e. nid yw’r wybodaeth yn ymdrin â’r maes pwnc yn ddigonol a/neu mae’n dangos diffyg dealltwriaeth. Yn aml defnyddir ffynonellau nad ydynt yn berthnasol i’r teitl a’r pwnc a ddewiswyd. Mae yna duedd i gopïo neu dynnu gormod o wybodaeth o ffynonellau heb eu cyfeirio.  
Mae’r sgiliau a’r technegau a ddefnyddir yn sylfaenol a chyfyngedig iawn ac yn aml fe’u defnyddir yn aflwyddiannus e.e. mae’n bosib na fydd graffiau, delweddau defnyddiol ayb yn bodoli neu y byddant yn anaddas. Nid yw’r gwaith yn cydymffurfio â chyfyngiadau geiriau h.y. yn rhy fyr o lawer o ran y 1,500 o eiriau sy’n ofynnol neu ymhell dros y cyfyngiad geiriau o 2,000 heb gyfiawnhad.

	Tynnir rhai casgliadau’n seiliedig ar y dystiolaeth a ganfuwyd a’r sylwadau a wnaed ar gryfderau a gwendidau eu perfformiad eu hunain. Gall datganiadau fod yn sylfaenol ac nid oes angen iddynt fod yn fanwl, ond dylai fod yna ymgais glir i grynhoi rhai o bwyntiau allweddol y mater neu bwnc yr ymchwiliwyd iddo ac ymgais i wneud rhai datganiadau syml a dilys ynghylch cryfderau a gwendidau eu perfformiad eu hunain.  
	Mae’r casgliadau y daethpwyd iddynt a’r sylwadau ar gryfderau a gwendidau eu perfformiad eu hunain yn annigonol neu nid ydynt yn bodoli.  

Ychydig neu ddim sylwadau a roddir am bwyntiau allweddol y pwnc neu fater yr ymchwiliwyd iddo neu unrhyw ymgais dilys i wneud sylwadau sylfaenol ac addas ar eu perfformiad eu hunain. Mae’r datganiadau a wneir yn rhy fyr, anaddas a/neu’n afrealistig.

